
1. XUSTIFICACIÓN BASEADA NO CONTEXTO 

 

 O plan anual do D.O recolle e sistematiza toda a actividade que o departamento 

levará a cabo nos seus ámbitos propios de actuación: PXAD, POAP, PAT., compartindo 

tarefas e colaborando coa comunidade educativa. 

  Neste curso 2023/24 no IES Moncho Valcarce  impártense as seguintes 

ensinanzas:  

 Ensinanza Secundaria Obrigatoria. 

 Bacharelato nas modalidades:  

 Ciencia e Tecnoloxía 

 Humanidades e Ciencias Sociais 

 Ciclo de Formación Profesional de grado superior de laboratorio de 

análise e de control de calidade. 

Os centros de Educación Primaria adscritos ao noso IES son:  

- O CEIP plurinlingüe Santa María. 

- O CEIP A Magdalena. 

- CEIP O Marbán de Somozas. 

- CEIP Mosteiro de Caaveiro de A Capela. 

O noso centro recibe tamén alumnado procedente doutros  municipios como  Xermade. 

O presente curso temos escolarizado no centro  391 alumnos e alumnas. 

O perfil do noso alumnado é moi variado e atopamos alumnado con interese por rematar 

os seus estudos básicos e cursar graos universitarios, pero tamén cada curso está a 

aumentar a porcentaxe do alumnado que cursa ciclos formativos de Formación 

Profesional.  

 

2. MARCO LEXISLATIVO 

 

 Esta Plan elabórase tendo en conta os seguintes referentes lexislativos :  

- Decreto 120/98 de 23 de abril que regula a orientación educativa e profesional 

na Comunidade Autónoma de Galicia. 

- Orde 24 de xullo de 1998 que desenvolve o Decreto 120/98. 

- Circular 10/2010 da Dirección Xeral de Educación, F. P. e Innovación 

Educativa pola que se ditan instrucións para coordinar as actuacións e establecer 

as accións prioritarias dos servizos de orientación educativa na Comunidade 

Autónoma de Galicia. 

- Decreto 229/2011 do 7 de decembro que regula a atención á diversidade. 

- Orde do 8 de setembro de 2021 polo que se desenvolve o Decreto 229/2011. 

- R.D. 217/2022 polo que se establece a ordenación e as ensinanzas mínimas da 

E. Secundaria Obrigatoria. 

- R.D. 243/2022 polo que se establece a ordenación e as ensinanzas mínimas de 

Bacharelato. 

- D. 156/2022 polo que se establece a ordenación e o currículo de educación 

secundaria obrigatoria e a Orde do 25 de maio de 2023 que desenvolve dito 

decreto e regula a súa avaliación. 

- D. 157/2002 polo que se establece a ordenación e o currículo de Bacharelato 

e a Orde do 26 de maio de 2023 que desenvolve dito decreto e regula a súa 

avaliación. 

- Resolución do 6 de xuño de 2023, pola que se ditan instrucións para o 

desenvolvemento das ensinanzas de educación infantil, educación primaria, 

educación secundaria obrigatoria e bacharelato no curso académico 2023/24. 

-  RESOLUCIÓN do 7 de xullo de 2023, da Dirección Xeral de Educación, 

Formación Profesional e Innovación Educativa, pola que se ditan instrucións 

para o desenvolvemento dos ciclos formativos de formación profesional do 

sistema educativo no curso 2023/24. 

- As directrices da Comisión de Coordinación Pedagóxica do centro. 

 

 

3. CONSTITUCIÓN DO DEPARTAMENTO  

 

Segundo a normativa vixente o Departamento de Orientación queda constituído da 

seguinte forma: 

Orientadora xefa do Departamento:  Mª Monserrat Castro Guerreiro. 

Profesora de Pedagoxía Terapéutica: Mª Digna Polo Timiraos. 

Profesor de Pedagoxía Terapéutica: José Ramón Cancio Rego 

Profesora de Audición e linguaxe:  Blanca I. Cáceres Romero (Itinerante con centro 

base no CEIP A Magdalena) 

Profesor/a do Ámbito Científico: por determinar. 

Profesor/a  do Ámbito Lingüístico-Social: por determinar. 

Profesor de F.O.L: Javier Cabarcos Anca. 

Orientador/a dos centros adscritos  indicados anteriormente. 

 

4. REUNIÓNS DO DEPARTAMENTO 

As reunións do D.O convocaranse cunha periodicidade quincenal con todos os  

membros do D.O e trimestral cos centros adscritos,  aínda que se poderán convocar 

outras  reunións conforme ás necesidades detectadas.   

Levantarase acta dos temas tratados e dos  acordos acadados. 

Ademais das reunión utilizárase o  correo electrónico e as reunións telemáticas como 

medio  de coordinación. 

 

5. OBXECTIVOS XERAIS 

 

 Colaborar co Equipo Directivo e cos Equipos Docentes na mellora do proceso 

educativo. 

 Planificar e coordinar as actuacións para atender á diversidade do alumnado de 

cara a acadar o seu desenvolvemento persoal, académico e profesional.  

 Desenvolver o proceso educativo en todas as súas dimensións: académica, 

persoal, familiar, social e profesional. 

 Priorizar a atención á diversidade do alumnado a través da identificación 

temperá de necesidades e a revisión/modificación das medidas ordinarias e 

extraordinarias de atención ao alumnado para previr problemas de aprendizaxe e 

evitar o fracaso escolar. 

 Deseñar e desenvolver  programas/actividades que favorezan o desenvolvemento 

cognitivo, o autocoñecemento, a mellora da autoestima, a resolución pacífica de 

conflitos e a convivencia democrática evitando situacións de discriminación por 

razóns de raza, sexo, relixión, orixe, etc. 

 Favorecer o establecemento de relacións fluídas entre o centro escolar e as 

familias do alumnado especialmente no que se refire aos seguintes aspectos: 

avaliación educativa, detección de dificultades de aprendizaxe, medidas de 

atención á diversidade, promoción de curso e titulación. 

 Establecer canles fluídos de relación e coordinación con outras entidades 

externas ó centro que  colaboren na atención do noso alumnado. EOE, servizos 

sociais, servizos médicos,... 

 Colaborar co profesorado en xeral, pero especialmente cos titores e titoras no 

desenvolvemento do PAT, POAP e PXAD e axudar a que a relación familia-

centro sexa o máis fluída e o máis positiva  para todos. 

 Promover o tránsito do alumnado entre etapas educativas a través da 

colaboración cos centros adscritos. 

 Colaborar na  formación permanente do profesorado do centro e informar sobre 

as posibilidades de formación: programas, proxectos, seminarios… 

 Actualizar e difundir os documentos propios do Departamento de Orientación 

conforme á lexislación vixente.  

 

6. PLANIFICACIÓN XERAL E DEFINICIÓN DAS ACCIÓNS PRIORITARIAS 

 

Conforme ao Decreto 120/98 que regula a orientación educativa e profesional 

na Comunidade Autónoma de Galicia e  o Orde 24 de xullo de 1998 que o 

desenvolve, o labor orientador desenvólvese en tres ámbitos de intervención: 

 APOIO Ó PROCESO DE ENSINO-APRENDIZAXE E ATENCIÓN Á 

DIVERSIDADE. 

 APOIO AO PLAN DE ACCIÓN TITORIAL. 

 APOIO Á ORIENTACIÓN  ACADÉMICA E PROFESIONAL 

 

6.1- APOIO Ó PROCESO DE ENSINO-APRENDIZAXE E ATENCIÓN Á 

DIVERSIDADE 

 

OBXECTIVOS ESPECIFICOS 

 

- Colaborar co Equipo Docente e o Equipo Directivo na elaboración de propostas 

e posta en marcha de medidas relativas á atención a diversidade para mellorar o 

proceso ensino-aprendizaxe do noso alumnado e previr  a desmotivación, o 

absentismo e o fracaso escolar. 

- Mellorar o proceso ensino-aprendizaxe dotando ó alumnado de estratexias 

eficaces de planificación do estudo. 

- Definir criterios claros, compartidos pola comunidade educativa e desenvolver 

procedementos e instrumentos eficaces para a determinación das necesidades. 

- Participar conxuntamente co profesorado de apoio e reforzo e cos equipos 

docentes dos grupos de referencia no proceso de ensino-aprendizaxe e na 

avaliación dos alumnos que reciben atención específica. 

CONTIDOS /ACTIVIDADES 

ACTUACIÓNS PRIORITARIAS DESTINATARIOS TEMPORALIZACIÓN 

Dinamización e actualización do 

PXAD 

Alumnado 

Profesorado 

familias 

1º Trimestre 

Asesorar sobre demandas relacionadas 

co ensino-aprendizaxe. 

Alumnado 

Profesorado 

Familias 

Todo o curso 

Contribuír a avaliación do alumnado, 

especialmente do que presente 

necesidades específicas de apoio 

educativo 

Alumnado 

Profesorado 

Familias 

 

Todo o curso 

especialmente nas 

sesións de avaliación 

Realización das avaliacións 

psicopedagóxicas e ditames de 

escolarización en función das 

demandas xurdidas 

Alumnado do centro Todo o curso 

Asesorar e promover a formación 

permanente do profesorado 

Profesorado do 

centro 

 

Todo o curso 

Elaborar e/ou organizar materiais de 

apoio  para alumnos con NEAE 

Alumnado 

Profesorado 

ESO 

Todo o curso 

Realizar as previsións de alumnado 

que poida necesitar apoio específico de 

cara ao próximo curso. 

Alumnado 

Profesorado 

Familias 

ESO 

3ºTrimestre 

 

 

 

6.2-APOIO AO  PLAN DE ACCIÓN TITORIAL 

 

OBXECTIVOS ESPECIFICOS 

 

- Colaborar directamente na organización global das funcións de orientación e titoría, 

propoñendo criterios e liñas de actuación prioritarias dentro do PAT do centro. 

- Promover e dinamizar desde o DO o apoio aos titores e titoras na súa labor co 

alumnado, cos pais e nais e con outros axentes externos. 

- Proporcionar ao  profesorado, sobre todo os titores/as, recursos suficientes que lles 

axuden a desenvolver a súa labor titorial. 

- Impulsar as relacións familia-centro a través do contacto frecuente, en especial coas 

familias en risco de abandono escolar. 

 

 CONTIDOS E ACTIVIDADES 

ACTUACIÓNS  DESTINATARIOS TEMPORALIZACIÓN 

Dinamización e asesoramento á 

acción Titorial  

Alumnado 

Profesorado 

Familias 

1ºTrimestre 

Facilitar aos profesores/as 

titores/as/ información  sobre  o 

alumnado, sobre todo dos  que 

presenten Necesidades 

Específicas de Apoio Educativo. 

Titores/as 

Profesores/as 

 

Todo o curso, 

principalmente ao inicio 

do curso  

Colaborar na organización e 

desenvolvemento de actividades 

de acollida. 

Alumnado que se 

escolarice neste centro 

por primeira vez , 

principalmente o de 1º 

ESO. 

3º trimestre 

Apoiar a labor titorial potenciando 

e difundindo materiais sobre os 

programas de  acollida, técnicas e 

estratexias de estudo, resolución 

de conflitos, competencia 

emocional, educación afectivo-

sexual, etc. 

Alumnado e  

Profesorado 

prioritariamente de  

ESO 

 

Todo o curso 

Apoiar ós titores/as na súa 

relación cos alumnos e as familias 

tanto con intervencións directas 

como indirectas, complementando 

o seu labor . 

Titores/as 

ESO 

BACHARELATO 

CICLO FORMATIVO 

Todo o curso 

 

   

 

6.3- ORIENTACIÓN ACADÉMICA E PROFESIONAL 

 

OBXECTIVOS ESPECÍFICOS 

 

- Ofrecer aos alumnos/as unha orientación académica e profesional, favorecendo a 

súa madurez vocacional e os procesos  de toma decisións co fin de capacitalos 

para a toma de decisións académicas e profesionais . 

- Informar  ao alumnado e ás familias, sobre todo  nos momentos de cambio de 

etapa, na elección das materias que configuran  diferentes itinerarios académicos 

e as vinculacións que existen entre as distintas ensinanzas. 

- Facilitar o labor dos titores e titoras  e do profesorado en xeral no 

desenvolvemento do POAP. 

- Potenciar o seguimento e atención individualizada  do alumnado que precise 

dunha  orientación académica e profesional máis personalizada. Priorizando ao 

alumnado con NEAE. 

- Fomentar a igualdade no acceso á formación profesional, reducindo calquera 

tipo de desigualdade. 

- Promover a cultura emprendedora e o autoemprego. 

 

ACTUACIÓNS DESTINATARIOS TEMPORALIZACIÓN 

Coordinación das 

actividades do Plan de 

Orientación Académica e 

Profesional 

Alumnado 

Profesorado 

Familias 

Todo o curso 

Planificar e desenvolver 

as actividades de 

orientación académica e 

profesional  a realizar ao 

longo do curso na hora 

semanal de titoría grupal  

Alumnado 

Familias 

ESO 

Todo o curso 

Información académica 

ao alumnado e familias 

Alumnado 

Profesorado 

Familias 

Todo o curso 

Asesoramento 

individualizado no 

proceso de toma de 

decisións sobre a 

elección de estudos. 

 

Alumnado e Familias do centro 

 
Todo o curso 

Organización de 

actividades 

complementarias e 

extraescolares no marco 

da orientación académica 

e profesional 

 

Profesorado 

Familias 

Alumnado 

Todo o curso 

Reunión coas familias 

dos alumnos/as que se 

van a incorporar por 

primeira vez ó centro no 

curso seguinte 

Alumnado 6º E. Primaria  

Familias 

 

3º trimestre 

Reunión final de curso 

para a información 

académica de cara ó 

próximo curso 

 

Alumnado 

Familias 

 

3º trimestre 

ACTIVIDADES COMPLEMENTARIAS E EXTRAESCOLARES 

RELACIONADAS COA ACCIÓN TITORIAL E A ORIENTACIÓN ACADÉMICO 

PROFESIONAL 

 

 

Título da actividade  
Profesorado 

responsable 

Curso/s ao/s 

que vai 

dirixido/s 

Datas 

previstas 
Observacións 

 Prevención da  violencia 

de xénero na 

adolescencia. Concello 

de As Pontes 

DO. 
Todos os 

cursos 
Novembro  

Katorce18: Charla sobre 

condutas infractorias. 

DO e 

titores/as 
3º-4ºESO 

Sen 

concretar 
 

Asociación “Adiante”. 

Programa de Saúde 

Pública. 

DO e Dept. 

colaboradores 

Todos os 

cursos de 

ESO 

2ºTrimestre 
2 sesións por 

grupo. 

Obradoiro sobre 

condutas aditivas. 

DO e 

titores/as. 

3º -4º  ESO-

1ºBach. 

Decembro-

xaneiro 
 

Obradoiro sobre 

trastornos da 

alimentación 

DO e 

titores/as 
2º/3º ESO 2ºTrimestre pendente 

Charla Alcer-7 vidas DO  2º-3ºESO 1º trimestre pendente 

QUÉROTE+.”Educación 

afectivo-sexual” 
DO 3º ESO Febreiro  

Asociación Planificación 

familiar. Educación 

sexual. 

DO e 

titores/as 

1º-2º-4º 

ESO 
2ºTrimestre  

Orientación académico-

profesional: charla 

Persoal de CIUG. 

DO e 

titores/as 

1º e 2º de 

Bacharelato 

e de CS 

2º-

3ºTrimestre 
 

Orientación académico-

profesional:Programa “A 

Ponte”entre o ensino 

medio e a USC. 

DO e 

titores/as 

2º de 

Bacharelato 

e 2ºde CS. 

Abril/maio  

Charlas de Orientación 

académico-profesional. 

DO e persoal 

doutros 

centros 

educativos. 

Todos os 

curso da 

ESO 

2º-

3ºTrimestre 
 

Visita dos centros 

adscritos. 

DO e E. 

directivo 

Alumnado 

de 6º EP 
3ºTrimestre  

 

Hai que engadir a celebración das seguintes conmemoracións : 

 

 PLAN DE CONVIVENCIA. DATAS DESTACADAS. 

 

- 25 novembro: Día Internacional contra a violencia de xénero. 

- 3 decembro: Día internacional da diversidade funcional.  

- 8 marzo: Día internacional da muller. 

- 21 de marzo: Día mundial da síndrome de Down. 

- 2 abril: Día mundial de concienciación do Autismo. 

- 2 maio: Día contra o acoso escolar. 

- 28 de xuño: Día internacional do orgullo LGTB ( celebrarase dentro da primeira 

quincena de xuño). 

 

7. ESTRATEXIAS DE INTERVENCIÓN 

Polo seu carácter global, a maioría das función do departamento, só se poden 

desenvolver compartindo tarefas e colaborando cos demais departamentos, cos órganos 

de goberno e profesorado. Dende o departamento de orientación fomentamos estratexias 

metodolóxicas activas e participativas, que impliquen tanto á comunidade educativa como 

as distintas institucións do entorno, con accións de carácter global que repercutan en todos  

os elementos do proceso educativo. 

A practica educativa pon de manifesto que as accións de coordinación deben estar  

garantidas, e concretadas de xeito realista para que se poidan levarse a cabo. Para 

logralo, precisamos da coordinación e do traballo colaborativo interdisciplinar mediante: 

-  A participación da Comisión de Coordinación Pedagóxica e no seu marco os xefes e 

xefas  dos departamentos didácticos farán efectiva a elaboración e revisión das medidas 

de atención a diversidade.  

- O consenso cos titores e titoras no desenvolvemento da función titorial 

complementando a súa labor, pero en ningún caso, substituíndoa.  Contemplaranse 

reunións de coordinación cos titores e titoras dos distintos cursos da ESO presencial ou 

telemática. 

-As reunións quincenais dos membros do Departamento para  a posta en común e 

avaliación das actuacións levadas a cabo: seguimento do alumnado , nivel de progreso, 

carencias e necesidades, casos de especial gravidade, coordinación cos titores e titoras, 

implicación dos equipos educativos…Ese coñecemento compartido e o intercambio de 

experiencias terá a finalidade de mellorar as  actuacións específicas desenvolvidas. 

- Asistirase as reunións de traballo e coordinación dos servizos sociais, de saúde , 

universidades, e calquera outro organismo ou entidade que poida colaborar co centro. 

A nosa metodoloxía de traballo está fundamentada principalmente no modelo de 

programas no que nos baseamos, impulsada pola consulta colaborativa e levando a cabo un 

asesoramento individualizado naqueles casos en que sexa necesario. 

Entre as técnicas a utilizar nas actividades que desenvolveremos, dunha forma resumida 

podemos mencionar: charlas informativas, debates, visitas a empresas e organismos, 

estudo de casos, observación, traballo en pequenos grupos, utilización de fontes 

documentais (bibliotecas, arquivos, etc.), utilización de recursos informáticos e 

audiovisuais, entrevistas grupais e individuais, cuestionarios, aportación de información 

escrita (circulares, folletos informativos), etc. 

7.1- Recursos 

Con carácter xeral, para o desenvolvemento da nosa acción orientadora serán necesarios 

unha serie de recursos tanto persoais (membros do departamento, titores/as, Equipo 

directivo, institucións do entorno, etc), como materiais e organizativos. O seguinte cadro  

resume os principais recursos cos que conta o D.O.: 

 

PERSOAIS MATERIAIS ORGANIZATIVOS 

Membros DO 

Equipo directivo 

Profesorado 

Alumnado 

Familias 

Axentes externos 

CFR,CAFI, 

EOE. 

Servizo psicopedagóxico 

do concello. 

Axentes relacionados co 

mercado laboral 

Sanidade/ SSSS. 

Asociacións e ONGs. 

Orzamento DO 

Normativa vixente 

Material do D.O (guías, 

folletos, etc.) 

Documentación do centro 

Material bibliográfico 

específico. 

Webgrafía. 

 

Reunións do D.O 

Reunións titores/as 

Reunións   CCP e Claustro 

R. Departamentos didácticos 

R. Consello Escolar 

Comisión de Convivencia 

Xunta de Delegados/as 

ANPA 

 

    

8. AVALIACIÓN 

 

A avaliación establecida neste plan terá un carácter continuo e formativo e  recollerase  ao 

final do curso na Memoria do departamento. 

Realizaremos: 

 A avaliación inicial : Análise do centro e das necesidades detectadas que nos 

permitirán coñecer o punto de partida para a elaboración do noso plan. 

 A Avaliación continua: Ao longo do curso, na reunión quincenal  que adicaremos 

aos asuntos xerais do departamento, iremos valorando entre todos os membros o 

grao de consecución dos nosos obxectivos, o cal nos permitirá adaptar o plan á 

realidade do centro e establecer novos obxectivos que vaian xurdindo segundo as 

necesidades. 

 A Avaliación final: realización dunha memoria ao final do curso. Tal e como 

establece a Orde do 24 de Xullo de 1998 incluirá: 

- Enumeración das actividades realizadas e o seu grado de eficacia e cumprimento. 

- Grao de consecución dos obxectivos propostos. 

- Profesionais participantes 

- As dificultades atopadas. 

- As conclusións e propostas de memoria. 

 

Os criterios de avaliación que se establecen son os seguintes: adecuación, suficiencia, 



 

  

14 

 

I.E.S. MONCHO VALCARCE 
Rúa José Mª Penabad López s/n 
15320 As Pontes 

Tel: 881930055    Fax: 881930055 
CIF: Q-6555531-J 

coherencia e funcionalidade e se concretan en indicadores como:: 

- Adecuación dos programas desenvolvidos á realidade do centro. 

- Temporalización axeitada das actividades. 

- Implicación e participación do conxunto do profesorado, dos titores/as e do 

alumnado nos plans propostos. 

- Valoración dos canles de comunicación e coordinación do departamento. 

- Participación dos pais e nais nas actividades programadas 

- Grao de coordinación entre os centros adscritos e o Dpto. de Orientación. 

- Adecuación das diferentes estratexias de coordinación entre o Dpto. de Orientación 

e o equipo directivo, as familias, os axentes externos, etc. 

- Valoración do desenvolvemento das medidas de atención a diversidade: implicación 

no seguimento e avaliación  das Adaptacións Curriculares, Reforzo educativo, 

exencións, etc. 

- Grao de consecución dos obxectivos propostos. 

 

En relación aos instrumentos de avaliación empregados utilizarase:   

 a observación, Intercambios orais , escalas, cuestionarios e indicadores específicos para 

cada ámbito, memorias, entrevistas cos distintos membros da comunidade educativa, 

cuestionarios, material propio confeccionado polo departamento, etc. 

9.- ANEXOS 

ANEXOI:  PROGRAMACIÓN ANUAL DE PEDAGOXÍA TERAPÉUTICA.  

ANEXO II. SOLICITUDE  DE INTERVENCIÓN DO DEPTO. DE ORIENTACIÓN. 

 

 

 

As Pontes, a 8 de setembro de 2023 

Xefa do DO  do IES Moncho Valcarce 

 

 

 

Asdo.: Mª Monserrat Castro Guerreiro 

 

 

 



 

  

15 

 

I.E.S. MONCHO VALCARCE 
Rúa José Mª Penabad López s/n 
15320 As Pontes 

Tel: 881930055    Fax: 881930055 
CIF: Q-6555531-J 

 
 

 

ANEXO I 

 

 

 

PROGRAMACIÓN ANUAL 

DE PEDAGOXÍA 

TERAPÉUTICA 

 

 

 

 

 

 

 

 

 

 

 

 

 

 

 

 

 

IES MONCHO VALCARCE 
CURSO 2023/2024 

PROGRAMACIÓN ANUAL DE PEDAGOXÍA TERAPÉUTICA.  

No presente curso escolar 2023-24 a atención á diversidade contará con dúas 

profesoras especialistas en Pedagoxía Terapéutica que atenderán   ao alumnado que  

presenten necesidades  específicas de apoio educativo baixo as directrices do 

Departamento de Orientación e a Xefatura de Estudios.. 

1.- DETECCIÓN DE NECESIDADES. 

 Iniciamos o curso  coa valoración do alumnado de nova incorporación a ESO que 

presentan  diferentes necesidades educativas (principalmente nas áreas instrumentais 

básicas) segundo os seus informes da Primaria e que precisan de medidas de atención 

individualizada e coa revisión das necesidades do alumnado que xa pertence ao noso 

centro. 

 Desa valoración, seleccionáronse os alumnos e alumnas que precisan atención 

específica da profesora especialista de Pedagoxía Terapéutica atendendo de xeito 

preferente  aos seguintes criterios:  

 Dentro do alumnado con Necesidades específicas de apoio educativo, 

priorizarase a atención do alumnado con necesidades educativas especiais con 

ACS. 

 Apoiarase ao alumnado con NEAE que necesitan reforzo educativo nas áreas 

instrumentais básicas por presentar dificultades para seguir  os obxectivos 

específicos establecidos nas materias instrumentais básicas e o ritmo de 

traballo da súa aula de referencia ou dos agrupamentos específicos que se 

desenvolven no centro. 

O alumnado con NEAE escolarizado no centro presenta diagnósticos de:  

 Trastornos do espectro autista. 

 Síndrome de Down. 

 Discapacidade sensorial 

 Dificultades específicas de  aprendizaxe significativos. 

 Déficit  de atención , hiperactividade e concentración xeneralizado . 

 Condicións persoais e/ou de historia escolar ( falta de estudo , de estratexias 

de estudio, de control familiar…) 

 Alumnado estranxeiro con descoñecemento das dúas linguas oficiais. 

 Problemas de integración e/ou adaptación ao noso sistema educativo, etc. 

 

Comezarán a recibir o apoio por parte da profesora especialista, desde principios do 

curso, por decisión da Xefatura de Estudios e do Departamento de orientación do 

centro, unha vez valorada a información segundo se definiu anteriormente e tamén 

tendo en conta  as propostas  da Xunta de avaliación de setembro para os/as 

alumnos/as que xa estaban escolarizados no noso centro.  

A distribución dos apoios é aberta, flexible e adaptada a novas necesidades que podan 

xurdir ao longo do curso, derivadas tanto da avaliación inicial como das  avaliacións 

trimestrais   así como da posible incorporación de novo alumnado ao noso centro ao 

longo do curso.  

 

2.- HORARIOS 

 Elabóranse  os horarios dos apoios de atención á diversidade adaptándoos sempre aos 

horarios das aulas de referencia do alumnado e ás necesidades que presentan en cada 

momento priorizando a atención ao alumnado con necesidades educativas especiais.  

 

3.-METODOLOXÍA  

Os apoios realizáranse  todos na aula de referencia salvo, momentos puntuais que 

podan saír á  aula de apoio coa que conta o centro . Para poder levar a cabo esta tarefa 

parécenos moi importante e necesario o traballo en equipo, a colaboración e 

coordinación  do profesorado das distintas materias co profesorado de apoio para 

favorecer o intercambio e a coordinación entre iguais, sen que ninguén vexa 

arbitrariamente limitada a súa autonomía e a súa creatividade. Deste xeito todos nos 

podemos sentir enriquecidos e satisfeitos polo traballo colectivo.  

Continuarase, como no curso anterior, con esta forma de atención ó alumnado que 

precisa medidas de reforzo educativo ou ACS porque , por unha parte , mellorou a 

atención individualizada que se lle deu a cada un destes/as alumnos/as e por outra, 

tamén  aumentou o número de alumnos/as que se poden atender dentro de cada aula 

, dado  que estes/as alumnos/as presentan ,en xeral : 

 No caso do alumnado de reforzo educativo importantes problemas de: 

- Falta de atención. 

-Dificultades específicas de aprendizaxe (linguas e matemáticas). 

-Lagoas de aprendizaxe. 

-Escasa motivación. 

- Baixa autoestima. 

- Baixo rendemento escolar. 

- Problemas de adaptación escolar. 

- Problemas emocionais, familiares e sociais. 

 No caso do alumnado con ACS , non se segue o currículo  do seu nivel e trabállase a 

súa programación específica pero na súa aula de referencia.  

As materias  que se apoiarán serán as  referentes ás áreas instrumentais básicas : as 

dúas linguas ( castelá e galega) e as matemáticas. 

 

A metodoloxía de traballo e as estratexias de intervención que aplicarán as 

especialistas de PT baséase nestes principios   fundamentais: 

 Aproveitar ao máximo os recursos humanos, organizativos e materiais dispoñibles 

no centro. 

 Coordinarse co titor/a e co profesorado das materias implicadas e traballar en 

equipo. 

 Facilitar ao alumnado con NEAE unha aprendizaxe o máis individualizada e 

personalizada posible  e que tenda a mellorar as súas estratexias para o estudio así 

como o seu rendemento escolar. 

 Promover a aprendizaxe significativa, partindo dos centros de interés do alumnado. 

 Motivación para que sintan que son capaces de superarse e guiar a súa propia 

aprendizaxe. 

 Levar a cabo un reforzo positivo. 

 Traballar a súa autoestima. 

Para mellorar a atención individualizada e personalizada: 

 Cos alumnos/as de reforzo educativo:  

- Estes/as alumnos/as serán atendidos tanto pola profesora de PT como polo 

profesorado das materias dun xeito individual para tentar solucionar as súas 

dificultades (tanto educativas como emocionais)  e o seu ritmo de traballo. 

- Cos alumnos de reforzo educativo , seguirase a programación  dos departamentos 

para cada materia e nivel , adaptándoa a consecución  dos seus obxectivos mínimos 

e sobre todo adaptando os procedementos e as actividades para conseguir ditos 

obxectivos. 

 Cos alumnos/as de ACS:  

Seguiranse as correspondentes adaptacións curriculares elaboradas polo 

profesorado de cada materia co asesoramento e apoio dos membros do  

departamento de orientación adaptando os contidos ,os criterios de avaliación, os 

procedementos e as actividades á consecución dos obxectivos previstos nas súas 

ACIs , realizando un seguimento trimestral que coincidirá coas avaliacións marcadas 

para cada curso escolar. 

Tamén se programarán actividades individuais tendentes a paliar as necesidades 

específicas de apoio educativo que presente cada alumno/a ó longo do curso. 

4.- AVALIACIÓN 

A actividade avaliadora será continua e formativa. Tomará en consideración a 

totalidade dos elementos que forman parte do  proceso educativo:  

Abarcará todas as fases:  

- Avaliación inicial: para coñecer as capacidades básicas, a competencia curricular, o 

estilo de aprendizaxe e a motivación para a toma de decisións curriculares. 

- Avaliación formativa: para a reflexión e valoración do proceso do alumnado e a súa 

evolución global, atendendo a todos os ámbitos da persoa e non só aos cognitivos. 

- Avaliación final: cerra o proceso de atención educativa e permítenos valorar o 

grado de consecución dos obxectivos establecidos. Concrétase na memoria final do 

departamento de orientación e forma parte da memoria final do centro. Serve de 

punto de partida para a avaliación inicial do vindeiro curso. 

Como criterios de avaliación empregaremos a funcionalidade, coherencia, suficiencia, 

satisfacción  e eficacia das actuacións realizadas. Destacamos como indicadores:  

-Grado de consecución dos obxectivos establecidos. 

-Grado de satisfacción dos diferentes participantes. 

- Adecuación dos recursos materiais, organizativos  e persoais. 

- Valoración do procedemento de Coordinación profesores/as –titores/as- PT- DO- 

familia. 

-  Funcionalidade das estratexias metodolóxicas. 

-  Operatividade das adaptacións realizadas. 

 

A avaliación do alumnado realizarase baseándose nos obxectivos e criterios de 

avaliación recollidos en cada adaptación e de xeito que permita a autocorrección de 

erros e a autoavaliación das aprendizaxes para tratar de conseguir a retroalimentación 

do proceso de aprendizaxe. 

Para levar a cabo o proceso de avaliación seguiranse procedementos e instrumentos 

variados (observación directa, traballos realizados, fichas de seguimento,...). Esta 

avaliación farase conxuntamente cos titores/as e o  profesorado das distintas materias. 

Terá un carácter continuo, procesual, flexible, dinámico e aberto,  de seguimento e 

control de cada alumno/a e tendo en conta todos os aspectos do seu 

desenvolvemento;  de forma sistemática e non só en momentos puntuais e illados. 

   

5.- REFERENTES NORMATIVOS:       

 Como membros do D.O esta programación elabórase tendo en conta as funcións 

establecidas  para  a profesora especialista de PT na normativa vixente . Destacamos 

como máis relevante: 

- Decreto 120/98 de 23 de abril que regula a orientación educativa e profesional 

na Comunidade Autónoma de Galicia. 

- Orde 24 de xullo de 1998 que desenvolve o Decreto 120/98. 

- Decreto 229/2011 do 7 de decembro que regula a atención á diversidade. 

- Orde do 8 de setembro de 2021 polo que se desenvolve o Decreto 229/2011. 

- Circular 10/2010 pola que se ditan instrucións para coordinar as actuacións e 

establecer as accións prioritarias dos servizos de orientación educativa na 

Comunidade Autónoma de Galicia. 

 

   Para que conste aos efectos oportunos, asinan  esta Programación anual. 

 

En As Pontes . a  14 de setembro de 2022                                                                 

      Asdo. : Digna Polo Timiraos   Asdo.: Ana Mª Sanz Lago 

  

Profesora de PT         Profesora de PT                  

 

 Asdo: Monserrat Castro Guerreiro 

            Xefa do D.O 

 
 
 
 
 
ANEXO III. SOLICITUDE  DE INTERVENCIÓN DO DEPARTAMENTO DE ORIENTACIÓN. 

 

1.- Datos persoais do alumno/a: 

o Nome e apelidos:________________________________________  

o Data de nacemento:_______________ 

o Idade: _______ 

o Teléfono de contacto:___________________ 

o Domicilio:______________________________________________ 

o Concello e provincia:_________________ 

 

2.-Datos escolares: 

o Curso actual:___________ Grupo:____  

o Titor/a :_________________________________________________ 

o Repetiu algún curso?:_____________ (en caso afirmativo indicar cal). 

 

o Recibiu durante os cursos anteriores  algunha  medida ordinaria de reforzo 

educativo? (en caso afirmativo indicar 

ca/cales)._______________________________________________________ 

o Recibiu durante os cursos anteriores algunha medida de reforzo 

educativo/apoio coa mestra especialista de P.T.?(en caso afirmativo indicar 

ca/cales).__________________________________________________ 

 

o Ten algunha adaptación curricular significativa? (en caso afirmativo indicar en que 

materias)_________________________________________________. 

3.- Motivos da demanda (segundo estimación do profesorado e/ou titor/a): 

 

Dificultades de aprendizaxe en: 

 Lectoescritura:  

 Comprensión de conceptos:  

 Cálculo:  

 Resolución de problemas:  

 Comprensión de ordes e mandatos  

 Outras: 

 

 

 

 

Dificultades de pronunciación (dislalias, afasias…)  

Posible discapacidade física/motórica, sensorial…  

Posible discapacidade intelectual:  

Posibles altas capacidades  

Inadaptación ao contorno escolar 

 

 

Dificultades co idioma (alumnado de incorporación tardía)  

 

 

Problemas de conduta  

Outros motivos (indicar cales) 

 

 

 

 

 

 

 

o Observacións: 

   As Pontes , ____de__________________ de 202___ 

 

 

       

    
 
    Asdo:_______________________________________ 

 

 


	9.- ANEXOS

